
Shri Sadguru Jnaneshvarastotram

శ్రీసద్గురుజ్ఞానేశ్వరస్తోత్రమ్   

ఓం శ్రీ ।
శ్రీశఙ్కర  ।
శ్రీసద్గురుజ్ఞానేశ్వరస్తోత్రమ్     ।
ఓం నమో భగవతే శ్రీజ్ఞానదేవాయ   ।
సద్గురుం  సచ్చిదానన్దం  కేవలం కరుణాకరమ్ ।
జ్ఞానయోగేశ్వరం  వన్దే జ్ఞానదేవం  పునః పునః ॥ ౧॥
వాఙ్మనోబుద్ధిభావానామతీతం  పరమేశ్వరమ్ ।
నిష్కలం సగుణం వన్దే జ్ఞానదేవం  పునః పునః ॥౨॥
నిర్మలం సదయం శాన్తం ప్రణతాఖిలమఙ్గలమ్   ।
జ్ఞానైకరూపిణం   వన్దే జ్ఞానదేవం  పునః పునః ॥ ౩॥
భక్తికల్పతరోర్మూలం బీజం సాధనసమ్పదః ।
సర్వలోకహితం వన్దే జ్ఞానదేవం  పునః పునః ॥ ౪॥
ఆవిర్భూతో హరిః సాక్షాత్ పావనే గౌతమీతటే ।
రూపేణ యస్య తం వన్దే జ్ఞానదేవం  పునః పునః ॥ ౫॥
నివృత్తిమార్గిణో  ముక్తిః సోపానసులభాకృతా ।
కృపయాయస్య తం వన్దే జ్ఞానదేవం  పునః పునః ॥౬॥
జ్ఞానం  భక్తిరసం  యస్య యద్భక్తిర్జ్ఞానభాస్వతీ  ।
తమద్వైతపరం  వన్దే జ్ఞానదేవం  పునః పునః ॥ ౭॥
దృష్టిః  కృపావతీ యస్య నిత్యం పీయూషవర్షిణీ  ।
నతాశ్రయాఙ్ఘ్రిం   తం వన్దే జ్ఞానదేవం  పునః పునః ॥౮॥
సుధావిజయినీ తాపశమనీ లోకపావనీ ।
భారతీ యస్య తం వన్దే జ్ఞానదేవం  పునః పునః ॥౯॥
భావార్థదీపికా  యస్యాఽనుభవామృతజీవనీ ।

శ్రీసద్గురుజ్ఞానేశ్వరస్తోత్రమ్   

తం బుద్ధిభాస్కరం  వన్దే జ్ఞానదేవం  పునః పునః ॥ ౧౦॥
శరదిన్దుమనోజ్ఞాఙ్గం    కమలాయతలోచనమ్ ।
పద్మాసనస్థితం  వన్దే జ్ఞానదేవం  పునః పునః ॥ ౧౧॥
ప్రసన్నం  పరమోదారం వరదం సుస్మితాననమ్ ।
ఆలన్దివల్లభం   వన్దే జ్ఞానదేవం  పునః పునః ॥ ౧౨॥
సుహృదం సర్వభూతానాం మాతరం పితరం ప్రభుమ్  ।
ప్రేమలం  వత్సలం వన్దే జ్ఞానదేవం  పునః పునః ॥ ౧౩॥
బుద్ధినద్యాః  శరత్కాలం ప్రగ్రహం   చిత్తవాజినః ।
పాపతాపహరం వన్దే జ్ఞానదేవం  పునః పునః ॥ ౧౪॥
హే తాత భవతైవోక్తం  శిశోర్మాతా స్వయం హితా ।
చిత్తవృత్తేః  సమాధానం బుద్ధేః  స్థైర్యం  సదాఽస్తు మే ॥ ౧౫॥
ఇతి స్వామీ వరదానన్దభారతీవిరచితం  శ్రీసద్గురుజ్ఞానేశ్వరస్తోత్రం     సమ్పూర్ణమ్  ।
జ్ఞానేశ్వరస్తోత్రం 
భావార్చనా (ప్రాచార్య  అ.దా.ఆఠవలే)
https://www.santkavidasganu.org, https://www.youtube.com/@varad-vani1496

